
პროექტი   

ქალაქ თბილისის მუნიციპალიტეტის საკრებულო 

განკარგულება # 

---სექტემბერი 2020 წელი 

ქალაქ თბილისში, საბურთალოს რაიონში, ვაჟა-ფშაველას გამზირთან მდებარე 

უსახელო ქუჩისთვის აფხაზეთის ომში დაღუპული მებრძოლის ბექა ფილფანის 

სახელის მინიჭების შესახებ 

 

       საქართველოს ორგანული კანონის - “ადგილობრივი თვითმმართველობის კოდექსი” 68-ე 

მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

1.  საბურთალოს რაიონში, ვაჟა-ფშაველას გამზირთან მდებარე უსახელო ქუჩას მიენიჭოს 

აფხაზეთის ომში დაღუპული მებრძოლის ბექა ფილფანის  სახელი, თანდართული რუკის 

თანახმად. 

       2. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

       3. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი #64). 

 

  საკრებულოს თავმჯდომარე                                                          გიორგი ტყემალაძე 

ბექა ფილფანი 

(1969-1993) 

აფხაზეთის ომში დაღუპული მებრძოლი 

ბერდი(ბექა) ფილფანი 199 2წლიდან 1993 წლამდე საქართველოს 
ტერიტორიული მთლიანობისათვის იბრძოდა აფხაზეთში. 

1993 წლის 22 სექტემბერს თბილისის აეროპორტიდან სოხუმის 
მიმართულებით გამობრინდა ქართველი მებრძოლებით სავსე 
თვითმფრინავი TY154 , რომელშიც იმყოფებოდა ბექა ფილფანიც. ბაბუშერას 
აეროპორტში დაშვებამდე მოწინააღმდეგე ძალებმა  თვითმფრინავი 
ააფეთქეს, რის შედეგადაც გარდაიცვალა ბექა ფილფანიც. 

 

 

 


